
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ՓԵՏՐՎԱՐԻ 4-Ի N 88-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ

   «Հայաստանի Հանրապետության կառավարության 2016 թվականի փետրվարի 4-ի N 88-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունումը պայմանավորված է Հայաստանի Հանրապետության կառավարության 2016 թվականի հուլիսի 7-ի «Հայաստանի Հանրապետության 2016 թվականի պետական բյուջեում վերաբաշխում և փոփոխություններ, ինչպես նաև Հայաստանի Հանրապետության կառավարության 2015 թվականի դեկտեմբերի 24-ի N 1555-Ն որոշման մեջ փոփոխություններ կատարելու մասին» N 724-Ն որոշմամբ: Ներկայումս անհրաժեշտություն է առաջացել Հայաստանի Հանրապետության կառավարության 2016 թվականի փետրվարի 4-ի N 88-Ն որոշման մեջ կատարել փոփոխություններ: ՀՀ կառավարության N 724-Ն որոշմամբ նախատեսված է ծրագիրը պակասեցնել 129.0 հազ. դրամով՝ պայմանավորված գազի և էլեկտրաէներգիայի սակագների փոփոխությամբ:  Քանի որ քաղաքացիական կացության ակտերի գրանցման ծառայության գործունեության կազմակերպման բնագավառում պետության կողմից համայնքի ղեկավարին պատվիրակված լիազորությունների իրականացման ծախսերի կատարման նորմատիվային արժեքի մեջ ներառվում է նաև էլեկտրաէներգիայի  ծախսը, ուստի ի կատարումն ՀՀ կառավարության N 724-Ն որոշման, փոփոխություններ են կատարվել  ՀՀ կառավարության N 88-Ն որոշմամբ սահմանված նորմատիվներում և կառավարության որոշման նախագծով առաջարկվում է սահմանել  նորմատիվային նոր արժեքներ: 

 

